INONA MARINA NO AMPIANARIN’NY BAIBOLY?
ORG

Ho Tena Akaiky An’Andriamanitra lanao
Raha Atao Batisa (Fizarana 1)

Miorina amin’ny boky Inona Marina no Ampianarin’ny Baiboly? toko 18, azo jerena ato amin’ny jw.org.

TANJONA: Hamantatra hoe inona no inoanao ary nahoana, handinika izay ampianarin’ny Baiboly,
ary hijery ny fomba hanazavana an’izay inoanao amin’ny hafa.

TOKONY HATAO BATISA VE NY KRISTIANINA?

n FANTARO IZAY INOANAO

Nahoana ny olona sasany no mety hamaly hoe eny?

Nahoana ny olona sasany no mety hamaly hoe tsia?

Ary ianao, inona no inoanao?

Nahoana ianao no mino an’izany?

B DINIHO 1ZAY AMPIANARIN’NY BAIBOLY

Tsy maintsy atao batisa, na aroboka ao anaty rano ny Kristianina.

(Jereo ny boky Ampianarina, toko 18, fehintsoratra 1-4.)

Vakio ny Matio 28:19 sy ny Asan’ny Apostoly 8:35, 36.
Nahoana ny mpianatr’i Kristy no te hatao batisa?

Vakio ny Salamo 40:7, 8.

Raha mieritreritra ny hatao batisa ny olona iray, ahoana no tokony hiheverany an’izany hoe
manao ny sitrapon’Andriamanitra izany?

Raha hanao trano ny olona iray, dia tsy maintsy mandinika tsara ny planin’ilay trano aloha
izy, mba hahafantarany hoe inona avy no ilaina. Hoatr’izany koa fa tsy maintsy mianatra ny
Tenin’Andriamanitra aloha ny olona iray, mba hahafantarany hoe inona ny tian’Andriamanitra
hataony, vao hatao batisa izy.—Lioka 14:27-30

Mila manana fahalalana marina tsara sy finoana isika
vao atao batisa.

(Jereo ny boky Ampianarina, toko 18, fehintsoratra 5-7.)

Vakio ny Hebreo 5:12.
Inona avy ny zavatra tsy maintsy fantatrao ao amin’ny Baiboly, vao atao batisa ianao?

Vakio ny Asan’ny Apostoly 4:12 sy ny 2 Timoty 3:16, 17 ary ny Hebreo 11:6.
Inona avy ny tokony hinoanao, raha te hatao batisa ianao?

Inona avy no azonao atao, raha tianao hitombo ny fahalalanao, ary hatanjaka ny finoanao? Manomeza ohatra.

B HAZAVAO IZAY INOANAO

RAHA MISY MITENY HOE...

Rehefa atao batisa ny zazakely, dia diovin’Andriamanitra ho afaka amin’ny ota izy.

DIA AZONAO VALIANA HOE...

Be dia be ny olona mieritreritra hoatr’izany. Tsy mino an’izany anefa aho satria...

Inona ny andinin-teny azonao resahina amin’ilay olona?

Ahoana no hanazavanao an’io andinin-teny io amin’ilay olona?

RAHA MISY MITENY HOE...

Rehefa manaiky an’i Jesosy ho Mpamonjy ianao, dia azo atao batisa.

DIA AZONAO VALIANA HOE...

Marina fa tena ilaina ny mino an’i Jesosy. Tena zava-dehibe anefa ny batisa
ka tsy ampy ny hoe mino an’i Jesosy fotsiny, satria...

Inona ny andinin-teny azonao resahina amin’ilay olona?

Ahoana no hanazavanao an’io andinin-teny io amin’ilay olona?

